
[bookmark: _wyf28ac550gs]1.Кіріспе
«Құндылықтарға негізделген білім беру» бағдарламасы (бұдан әрі - Бағдарлама) білім беру ұйымдарының эмоционалдық ортасын, білім беру процесінің барлық қатысушыларының санасын өзгертуді, білім алушылардың рухани-адамгершілік дамуы үшін қолайлы орта жасауды, оларда жалпыадамзаттық және ұлттық құндылықтарды тәрбиелеуді, академиялық үлгерімді арттыруды, әлеуметтендіруді, кәсіптік бағдарлауды, сыни ойлауды дамытуды, экологиялық мәдениетті, салауатты және қауіпсіз өмір салтының мәдениетін қалыптастыруды қамтамасыз етуді көздейді.  
[bookmark: _l157braaozmo]Бұл бағдарлама білім беру ұйымы білім алушыларының отбасыларымен, басқа да әлеуметтендіру объектілерімен – білім беру ұйымдарының әлеуметтік серіктестерімен тұрақты өзара іс-қимыл және тығыз ынтымақтастықта жүзеге асырылады.	
2. Нормативтік-құқықты қамтамасыз ету 
Бағдарлама келесі құжаттардың талаптарына жауап береді:
- "Білім туралы" Қазақстан Республикасының 2007 жылғы 27 шілдедегі Заңы»;
– Қазақстан Республикасының Президенті К. Қ. Тоқаевтың 2019 жылғы 2 қыркүйектегі "Сындарлы қоғамдық диалог-Қазақстанның тұрақтылығы мен өркендеуінің негізі" атты Қазақстан халқына Жолдауы;
- Қазақстан Республикасы Үкіметінің 2019 жылғы 27 желтоқсандағы № 988 қаулысымен бекітілген Қазақстан Республикасында білім беруді дамытудың 2020-2025 жылдарға арналған мемлекеттік бағдарламасы;

- Қазақстан Республикасы Білім және ғылым министрінің 2019 жылғы 15 сәуірдегі № 145 бұйрығымен бекітілген "Рухани жаңғыру" бағдарламасын іске асыру жағдайындағы Тәрбиенің тұжырымдамалық негіздері.

-Қазақстан Республикасы Білім және ғылым министрінің 2018 жылғы 29 қыркүйектегі №522 бұйрығымен бекітілген "өзін-өзі тану" адамгершілік-рухани білім беру бағдарламасы.
[bookmark: _3esxdrlw5h7]
3. Бағдарламаның мақсаты мен міндеттері
Бағдарламаның мақсаты: жалпыадамзаттық және ұлттық құндылықтарды дамыту, білім алушыларды тәрбиелеуде отбасының рөлін арттыру.
Бағдарламаның міндеттері:
1) ұлттық және жалпыадамзаттық құндылықтар негізінде жеке тұлғаны дамытуға және қалыптастыруға бағытталған сапалы білім алу үшін қажетті жағдайлар жасау;
2) даралықты, сыни ойлауды және функционалдық сауаттылықты, проблемаларды өз бетінше шешу қабілетін дамыту үшін жағдайлар жасау; жеке тұлғаның шығармашылық, рухани және физикалық мүмкіндіктерін дамыту, өмірлік қиындықтарға эмоциялық төзімділікті дамыту, адамгершілік пен салауатты өмір салтының берік негіздерін қалыптастыру;
3) оқу-тәрбие процесінде ата-аналардың рөлін арттыру;
4) мектептің эмоционалдық ахуалын жақсарту, оқушылардың және қызметкерлердің де жеке әл-ауқаты мен дамуын қамтамасыз ететін білім беру ортасын дамыту;
5) білім алушыларда өзін-өзі тану, өзін-өзі бағалау, өзін-өзі тәрбиелеу, өзін-өзі дамыту дағдыларын қалыптастыру. 
[bookmark: _umpcrahhj4sx]4. Балалар мен жастар тәрбиесінің қазіргі жағдайы
   Қазақстанның білім беру ұйымдарындағы тәрбие берудің қазіргі жағдайының ерекшелігі оның мазмұнын әлеуметтік сұранысқа орай, құндылықтар, дәстүрлер және мінез-құлық тәжірибесі тұрғысынан үлестіруге бағытталуы болып табылады.
"Рухани жаңғыру" бағдарламасында  тәрбиенің тұжырымдамалық негіздері, тәрбиенің жаңартылған базалық мазмұныбасты бағыт ретінде анықталған.
Бұл бағыттардың мәні мен мақсаты педагогикалық процестің, қазіргі заманғы тәрбие кеңістігінің педагогикалық жүйелері мен ұйымдарының алуан түрлілігін жаңғыртудан, рухани-адамгершілік және жалпы мәдени құндылықтар аясын кеңейтуден, мектептің, отбасының, мемлекет пен қоғамның жас қазақстандықтарды тәрбиелеу практикасына тұтас көзқарасын қамтамасыз етуден тұрады. 
Бүгінгі таңда Қазақстанда балалар мен жасөспірімдердің білім беру жүйесін жетілдіру бойынша маңызды жұмыстар жүргізілуде, тәрбие беру басым бағыт ретінде айқындалған. 
Сонымен,  бірқатар өзекті мәселелерді шешуді қажет етеді.
Бүгінгі таңда оқушылардың денсаулығының барлық аспектілері бойыншажүйелі түрде (моральдық, физикалық, психикалық, әлеуметтік) төмендегені байқалады: кәмелетке толмағандар арасындағы қылмыстың өсуі; алкогольді, темекі шегуді, есірткіні теріс пайдалану; суицид жағдайларының жиілеуі; жыныстық қатынасты ерте бастау; әртүрлі діни көзқарастың өсуі және т. б.(Концептуальные основы воспитания в условиях реализации программы «Рухани Жаңғыру», 2019).
2017 жылғы ЮНИСЕФ-тің зерттеуі бойынша, Қазақстанда оқушылардың үштен екісі оқушылардың немесе мұғалімдердің зорлық-зомбылығына тап болғанын немесе оған куә болғанын айтады. Ішкі істер органдарының есебінде жыл сайын 7 мыңға жуық кәмелетке толмағандар, сонымен-қатар,  10 мың жағдайы нашар отбасы тіркелген.  3 мыңнан астам бала қылмыстық құқық бұзушылық жасайды.  2018 жылы балаларға қатысты 2125 қылмыс жасалса, 2277 кәмелетке толмаған бала құрбан болды (2017 жылға қарағанда 5,5% - ға жоғары). Бұл көрсеткіштерге әсер ететін факторлар арасында-отбасы мен мектепте тәрбиенің жеткіліксіздігі.  
Жоғарыда келтірілген деректер оқушылардың білім беру жүйесіндегі дағдарысты көрсететін, алаңдатарлық статистиканың бірнеше мысалын ғана қамтиды. Тәрбие берудің тұжырымдамалық негіздеріне сәйкес, жақын болашақта ұлттың денсаулығына, оның зияткерлік әлеуетіне, бәсекеге қабілеттілігіне және жалпы елдің ұлттық қауіпсіздігіне әсер етпей қоймайды. Сондықтан,  мектепте ұзақ жылдар бойы  қалыптасқан кемшіліктерді жеңетін жаңа тәжірибе қажет.
[bookmark: _lwz7ipf0vbob]5. Іске асырылатын бағдарламаның құндылық негіздері және оның негізгі бағыттары
Тәрбие мазмұнының негізін жалпыадамзаттық құндылықтар (адам, отбасы, еңбек, білім, мәдениет, Отан, жер, әлем) және ұлттық құндылықтар (тіл, тарих, өнер, фольклор, халықтың салт-дәстүрлері) құрайды.
Бағдарламаның мазмұны оқушыға өзін-өзі тануға және жалпыадамзаттық және ұлттық құндылықтарды түсіну мен басымдыққа негізделген мінездің асыл қасиеттерін қалыптастыруға көмектеседі.Яғни,  текжағымды мінездер ғана адамды құрметтеуге лайық етеді. Ол мұндай адамға толыққанды өмір сүру үшін қажетті материалдық құндылықтарды ғана емес, сонымен қатар,  ішкі үйлесімділікке, қуаныш пен бақытқа қол жеткізуге мүмкіндік береді.
"Құндылықтарға негізделген білім беру" бағдарламасы білім беру ұйымдарында да, үйде де, қоғамда да, барлық мүдделі тараптар мен қоғамдастықтардың қатысуымен де өткізілуі тиіс. Бағдарлама білім беру ұйымы мен қоғам өмірінің барлық аспектілеріне интеграциялануы қажет.
[bookmark: _gf235hprxz0u]6.  Бағдарламаны іске асыру шарттары
Оқушылардың үйлесімді интеллектуалдық және рухани-адамгершілік дамуын қамтамасыз ететін  оқыту мен тәрбиелеу жүйесінің жұмыс істеу тәсілдерін практикаға бағытталған оқу жағдайларын анықтайды:  
1) Бағдарлама мектеп климатында, мәдениетінде, мінез-құлқында және барлық қызметкерлердің қарым-қатынасында көрініс табатын барлық тәрбие жүйесінің ажырамас бөлігі болуға тиіс. 
2) жалпыадамзаттық және ұлттық құндылықтардың оқу пәндері мен сыныптан тыс жұмыстардың мазмұнына кірігіуі;
3) ата-аналардың оқу-тәрбие процесіне белсенді қатысуы, ата-аналар қауымына рухани-адамгершілік жайында оқу-ағарту жұмыстарын жүргізу.   
4) жеке тұлғадарухани-адамгершілікті дамыту мақсатында қоғамдық ұйымдармен және шығармашылық одақтармен, әлеуметтік институттармен ынтымақтастық жұмыс жасау. 
[bookmark: _s2ot5tlulwbe]
7. Бағдарламаны іске асыру тетіктері (механизмі)
Тәрбие беру бағдарламасын жүзеге асыруды білім беру ұйымының барлық ұжымы жүзеге асырады: әкімшілік, әрбір педагог, сынып жетекшілері, әлеуметтік педагогтар, педагог-психологтар, кураторлар, тәрбиешілер, қосымша білім беру педагогтары, әдіскерлер, кітапханашылар, техникалық қызметкерлер, сондай-ақ ата-аналар қоғамының өкілдері.
Бағдарламаның кезеңдері:
1. Білім беру ұйымының басшысы әкімшілік өкілдері, педагогтар, педагог-психологтар, әлеуметтік педагог, техникалық персонал, ата-аналар мен білім алушы өкілдерінен тұратын Жұмыс тобын құрады. Жұмыс тобы білім беру мекемесінде бағдарламаның орындалуына жауап береді. 
2. Жұмыс тобының басшылығымен білім беру процесіне қатысушылар ұсынылған тізімнен осы оқу жылы ішінде (айына бір-бірден) қалыптастырғысы келетін құндылықтар мен мінез-құлықты таңдайды. Олар:

1- Патриотизм
2- Құрмет
3- Адамгершілік
4- Ынтымақтастық
5- Жауапкершілік
6- Адалдық
7- Еңбекқорлық
8- Қарапайымдылық
9- Әділдік
10-Денсаулық
     11-Батылдық
     12-Жомарттық
     13-Табандылық
      14- Махаббат
       15-Эмпатия
       16-Тазалық 
3.            Білім беру ұйымы әкімшілігінің рөлі:
1) Әр ай басында сол айдың құндылығын ұжымға түсіндіру. 
2) Мектепте өткізілетін іс-шараларды ұжыммен бірлесіп атқару.
3) Қандайда да  шешім қабылдауда мектеп ұжымымен кеңесу.
4) Мұғалімдер және жұмысшылардың бөлмесі барынша ыңғайлы, жайлы болуына жағдай жасау.
5) Директор  оқушыларды күнде қарсы алуға талпыну (әр оқушының аты-жөнін білу, баланың жақсы жақтарын көруге тырысу).
6) Баланың отбасындағы тәрбиесімен және  өмір сүру жағдайларымен танысу мақсатында үйіне бару. 
7) Білім беру ұйымдарында жағымды атмосфера құру.
4. Білім беру ұйымының ұжымы өз іс-әрекеттерімен үлгі болуы қажет: 
1) эмоционалдық атмосфера құру (мектеп ішінде дауыс көтермей сөйлеу);
2)   оқушыларға, әріптестеріне үнемі жылы шырай таныту; 
3)   зиянды әдеттерден ұзақ болу;
4)   сын айту емес, керісінше ұсыныс жасауға талпыну (өзара қарым-қатынас ашық түрде, бір-біріне сенімділікпен қарау)  
5)   Барлық мектеп ұжымы өз үлестерін қосу, яғни, директордан бастап,  мұғалім мен мектеп ұжымы балаларға үлгі бола отырып, жақсы қасиеттерді «Мен қалай айтсам, солай жаса» емес, «Мен істегендей істе» ұғымымен оқыту. Мектеп әкімшілігі, мұғалімдер, сынып жетекшілері, тәрбиешілер, ата-аналар және т. б. оқушыларға еліктеуге үлгі бола отырып, құндылықтарды үйрету. 
5.   Мектептің аурасы (оның ішінде мектептің әрленуі): 
1) Сыныптардың жайлы әрі ыңғайлы болуы;
2) Мектептің іші жарық болуы;
3) Температура мен ауа сапасына көңіл бөлу; 
4) Мектеп әжетханаларында гигиенаға қажетті заттардың болуы;
5) Мектептің дүние-мүліктері сынбаған әрі таза болуы;
6) Әр ай бойынша белгіленген құндылыққа сай мектептің безендірілуінің болуы.
6.   Сабаққа психологиялық дайындық: бірінші сабақтың басында мұғалімдер оқушыларға қолайлы жағдай жасау үшін әртүрлі жұмыс әдістерін жүргізеді: 
1) Сабақ басында күнделікті кітап оқу дағдысын қалыптастыру;
2) мұғалімдерді сабаққа, топқа қолайлы жағдай жасаудың түрлі әдістерімен таныстыру.
7. Оқушыларға құндылықтарды шынайы өмірде қолдануына жағдай жасау:
1) Әлеуметтік жобалар жасауы;
2) парламент мүшелерінің өз ойлары мен идеяларын іске асыруға көмектесу;
3) оқушылардың мектеп, сынып әрленімін (дизайн) өзгертуі;
4) мектепке қатысты кей шешімдерді қабылдауға оқушыларға дербестік (автономия) беру;
5) оқушылардың спортқа деген қызығушылығын арттыру;
8. Білім беру ұйымының оқу-тәрбие жоспары:
1) Эмоционалды сауаттылық (оқушылар өз эмоциясын түсінуге және өзге да адамдардың эмоцияларын түсінуді үйрету, оларғанақты өмірдегі проблемалар туралы ойландыру, қорытынды жасату;
2) сабақ барысында педагогтардың құндылықтарды пайдалануы;
3) тәрбие сағаттарында: ғибратты әңгіме айту, тренингтер өткізу, ойындар ойнату, ұлы тұлғалар туралы тарихи әңгіме немесе хикая айту;
4)   әрбір өткізілетін іс-шараларға құндылықтарды кіріктіру.

9.Ата-аналардың оқу-тәрбие процесіне қатысуы:

1) ата-ана өз баласының оқу-тәрбие процесіне қатысу;
2) әкелер,  аналар, әжелер, ақсақалдар кеңесін құру; 
3) ата-аналар оқушыларға түрлі іс-шараларды (оның ішінде тәрбие сағаттарын) ұйымдастыру;
4) ата-аналармен бірігіп, спорттық іс-шараларды ұйымдастыру;
5) Ата-аналар форумын өткізу. 

10. Директордың рөлі

Құндылықтарға негізделген білім беру бағдарламасына бірінші жауапты адам - мектеп ​​директоры. Яғни, мектеп басшысы құндылық негізінде оқытудың мақсаты мен міндеттерін жетік түсінуі тиіс. Директор құндылық негізінде білім беру жүйесінің мәні мен мақсатына адал болып, саналы түрде өз бақылауына алуы қажет.
1. Оқу жылының басында директор ата-аналарды бағдарламамен таныстырады. 
2. Әр айдың басында білім беру ұйымының ұжымымен конференция өткізіліп, онда енгізілетін құндылықтар талқыланады.
3. Әр оқушының аты-жөнін білу маңызды.
4. Әр аптада бір сыныппен (топпен) кездесу өткізу. 
5. Әр тоқсан сайын ата-аналармен семинар, тренингтер өткізу. 
6. Білім беру ұйымында өткізілетін әрбір іс-шараға қатысу. 
7. Айына бір рет мұғалімдерге құндылықтар бойынша тренинг өткізу. 
8. Әр жұмыс күннің басында білім беру мекемесін және қызметкерлерді аралап шығады; 
9. Білім беру ұйымында ыңғайлы және қолайлы жағдай жасайды;
10. Әр айдың соңында ұжыммен бірге жүргізілген жұмыстарға талдау жасайды, марапаттайды және ескерту жасайды.

11. Директордың оқу ісі жөніндегі орынбасарының рөлі

Директордан кейін құндылықтарға негізделген білім беру бағдарламасын жүзеге асырылуын тікелей қадағалап, оны жетілдіретін алғашқы адам. Жылдық жоспар бойынша әрбір өткізілетін іс-шараға берілген құндылықтың қолданылуын бақылап, іс жүзінде нақты талаптарды белгілеуі тиіс.  
Пәнді оқыту сапасымен қатар,  сабақта берілген құндылықты пайдалануды бақылауықажет. 
1.   Оқу бағдарламасына құндылықтарды енгізуді бақылау мақсатында күніне бір рет сабаққа кіру;
2.  (Күнделіктік тақырыптық жоспарда  (КТЖ)  құндылықтардың болуын бақылау;
3. Әр  айдың басында және аяғында педагогтар үшін мастер-класс ұйымдастыру.
11. Директордың тәрбие ісі жөніндегі орынбасарының рөлі
Директордың тәрбие ісі жөніндегі орынбасары білім беру ұйымдарындағы тәрбиежұмысы жөніндегі жоспарды іске асыру үшін жауапкершілік жүйесін құруы және жетілдіруі тиіс. Оның міндеттеріне тәрбие жұмысы бойынша жылдық, айлық және апталық жоспарларды әзірлеу; жұмыс жоспарын аяқтау үшін сыныптар мен оқушылар қоғамдастықтарының (үйірмелер, клубтар, мектеп Парламенті және т. б.) еңбектерін бөлу және нақты міндеттерін анықтау; білім беру ұйымдарында және одан тыс жерлерде рухани-адамгершіліктәрбие беруге барлық жауапты адамдар арасындағы өзара ынтымақтастықты ұйымдастыру және үйлестіру;  білім беру ұйымдарында және одан тыс жерлерде рухани-адамгершілік тәрбие негіздерін құру және оларды өзара ынтымақтастық тәжірибесіне кіріктіру; білім беру ұйымдарында бағдарламаның кедергісіз орындалуын қамтамасыз ету.
Күнделікті: 
1. Әр жұмыс күнінің басында білім беру ұйымын аралап шығады;
2. 3 білім алушымен, 2 педагогпен және 1 ата-анамен кездеседі;
3. Техникалық қызметкерлердің бірімен 10 минуттық әңгіме өткізеді. 
Әр аптада: 
1.   Педагогтармен, тәрбиешілермен жеке кездесулер;
2.   Аптасына 1 рет ұжыммен құндылықты талқылайды;
3.   Құндылықтардың енгізілуін бақылайды және бағдарламаның орындалуын сараптайды. 
Әр айда: 
1.   Педагогтардың білім беру ұйымының әкімшілігімен кездесуін ұйымдастырады;
2.  Білім алушылармен кәсіптік бағдар беру жұмысын жүргізеді;
3.  Кәсіптік бағдар берушілермен кездеседі; 
4.   2 білім алушының отбасына барады;
5.   Білім беру мекемесіндегі өзін-өзі басқару ұйымымен бірігіп, іс-шаралар өткізеді;
6.   Білім беру ұйымының құндылықтарға сәйкес әрленуін қадағалайды.
Әр тоқсанда (семестр):
1.  Әр тоқсан басында мәдени іс-шараны жоспарлайды және оның орындалуын бақылайды;
2.   Сынып жетекшілеріне семинар өткізеді;
3.   Үйірме жұмысын күшейту бойынша жұмыс жүргізеді;
4.   Білім беру ұйымының қызметкерлерімен іс-шара өткізеді;
5.   Әрбір білім алушының психоэмоционалдық портретімен танысу қажет. 
12. Мұғалімдердің рөлі 
Бағдарламадағы мұғалімнің басты рөлі –оқушыларға үлгі болу және берілген құндылықтарға сәйкес сабақ өткізу.Сондай-ақ, құндылықтарға бағытталған тәрбие берудің мәні мұғалімнің оқушыларға өз тәжірибесін неғұрлым күрделі жолдармен ұйымдастыруға мүмкіндік жасауында. Бұл ұзақ процестің алғашқы қадамы оқушылардың өздерінің кім екендігіне қарамастан оны құрметтейтінін және өздері ұстанатын сенім-нанымдарымен бірге бір тұлға ретінде қабылдайтынын сезінуі қажет. Сол кезде ғана педагогтар өзінің сабағынан кейін оқушыларды құндылықтар тәрбиесін жалғастыруға көмектесетін даму процесін ынталандыра алады.Мұғалім әр сабақта, сабақтан тыс іс-шараларда да құндылықты қолдануы қажет. 
[bookmark: _s07w3cu5wmol]13. Класс жетекшілердің рөлі
Сынып - мектептеқұндылықтарға тәрбиелеу және тәрбие жұмысының жоспарын жүзеге асырудың негізгі буыны болып табылады. Сынып жетекшілерінің жұмысы адамгершілік қасиеттерді тәрбиелеуде және оқушылардың бағыттауда үлкен маңызға ие.Сынып жетекшілері тәрбие жұмысы бойынша жоспарды іске асыруға тікелей жауапты адам. Олар сыныптағы нақты жағдайларды ескере отырып, мазмұнына қойылатын талаптарға сүйене отырып, білім беру іс-шараларын жоспарлауға және жүргізуге тиіс. Олар ұйымдастырушылық жұмыстармен және сынып ұжымын құрып, оқушыларды жеке-жеке оқытуы, сондай-ақ,  сынып менеджментін нығайту және сыныпта жақсы атмосфера құруы тиіс. Сынып жетекшілері оқушылардың ынтасын және олардың өзін-өзі оқыту мен өзін-өзі басқару қабілеттерін дамытуға назар аударуы тиіс. Олар өз жұмысын өз сыныбындағы басқа мұғалімдердің оқытушылық жұмысымен үйлестіріп, ата-аналармен тығыз байланыста болуға және ата-аналар мен қоғамның қолдауына ие болуға тиіс.
Оқу жылы басталғанға дейін мектептің әрбір сынып жетекшісі әр оқушының сауалнамасы мен жеке іс-әрекеттерін зерттейді. Бұл ақпарат сыныптың құрамы мен контингетін білуге, әр баланың ерекшеліктерін жазуға көмектеседі, бұл мектепке дейін балалармен жұмыс істеудің қажеттілігі болып табылады.  Лицей әкімшілігі өз мұғалімдерін, оның ішінде сынып жетекшілерін қосымша қағаз жұмыстарын жүктемеуі тиіс, себебі мұғалімдер онсызда оқу-тәрбие жұмыстарымен жеткілікті жүктелгендіктен мектептердегі жұмыстың басым бөлігі өзара сенімге негізделген болуы қажет. Осылайша, сынып жетекшілері әр іс-шараны қағазда жоспарлауға немесе хаттамауға міндет емес. 
Сынып жетекшісі мектеп оқушыларына бағдарламамен қамтамасыз етуде негізгі жауапты тұлғалардың бірі болып табылады. Осыған байланысты олар академиялық үлгерімді, мінез-құлықты және балалардың әлеуметтік-эмоционалды дамуын бірлесіп талқылау сияқты бірқатар іс-шараларды өткізеді; құндылықтар тақырыбында тәрбие сағаттарын (сынып сағаттарын) өткізу; концерттер, саяхаттар, сапарлар, жарыстар және басқа да зияткерлік, мәдени, сауықтыру және спорттық іс-шараларды ұйымдастырады. 
Егер сынып жетекшісі оқушының оқу үлгерімінің төмендеуін, оқуға/тиісті пәнге деген қызығушылығының жоғалуын, оқушының мінез-құлқындағы және психологиялық немесе эмоционалды күйіндегі проблемаларды байқаса, ол бұл құбылыстың себебін анықтауы қажет. 
Бірінші кезекте сол оқушының өзімен, содан кейін тиісті пән мұғалімімен және қажет болған жағдайда баланың ата-анасымен/қамқоршысымен сөйлеседі. Қосымша кеңес алу үшін сынып жетекшісі мектеп психологынан немесе тәрбие жұмысы жөніндегі орынбасарынансұрай алады. Мұндай жеке тәсіл баланы оқыту мен тәрбиелеудің қолайлы әдістерін таңдауға және онымен дұрыс және үйлесімді қарым-қатынас құруға көмектеседі.
14.Педагог-психологтардың рөлі
Педагог-психолог оқушылармен тығыз қарым-қатынаста болуы және олардың мінезіндегі жағымды қасиеттердің қалыптасуын бақылап отыруы керек.
1) оқытушылармен және ұжыммен жеке және топтық кездесулер, әңгімелер өткізеді;
2) білім алушылармен тренингтер өткізеді;
3) ата-аналарға кеңес береді, әңгімелер, тренингтер өткізеді;
4) психоэмоционалдық жағдайды анықтау мақсатында күн сайын 4 оқушымен әңгіме жүргізуді жоспарлайды;
5) оқу жылының басында және аяғында білім алушылардың эмоционалдық жағдайын айқындайды.
Психологтың рөлі өмірлік қиындықтарға эмоциялық төзімділікті дамыту, білім алушылардың адамгершілік және салауатты өмір салтының берік негіздерін қалыптастыру үшін маңызды болып табылады.
15.Кітапханашының рөлі
Кітапханашы бағдарламаны әзірлеуге және жүзеге асыруға қатысады. Ол оқушылар мен ұжым үшін үлгі болуы тиіс. Ай сайын құндылықтарды талқылауға қатысады және қажетті материалдармен қамтамасыз етеді.
1) айына бір рет оқушылар арасында кітап оқу бойынша конкурстар өткізеді;
2) ай сайын әдебиеттер тізімін жасайды;
3) ай сайын қанатты сөздер бұрышын жасайды.
16. Шаруашылық жұмыстары жөніндегі директор орынбасарының рөлі
Директордың шаруашылық жұмыстары жөніндегі орынбасары ұжым мен оқушылар үшін үлгі болуы тиіс, әр ай сайын техникалық қызметкерлермен сұхбат өткізеді және ішкі тәртіп ережелеріне, еңбекті қорғау және қауіпсіздік техникасы бойынша жұмысқа құндылықтарды енгізеді, білім беру ұйымының қолайлы атмосферасын құру үшін өз үлесін қосады.
17. Қызмет көрсетуші және техникалық персоналдың рөлі (вахтерлар, күзет қызметі, аспаздар және т. б.) 
Жұмысты сапалы орындаумен қатар, олар білім алушылар үшін үлгі болып, білім беру ұйымының қолайлы атмосферасын құру үшін өз үлестерін қосуы тиіс.
18. Отбасының рөлі
Балалардың адамгершілікке және әлеуметтік тәрбиеберуде отбасының рөлі әрқашан өте маңызды болған. Адамгершілікке тәрбиелеу үйден басталады. Балалардың жақсылық пен жамандық туралы сенімдерінің көпшілігі мектепке келмей тұрып қалыптасады. Отбасы баланың негізгі моральдық тәрбиешісі болып табылады. Джозеф Лейтон өзінің "Адам және қоғамдық тәртіп" кітабында: "Отбасы бірінші және ең ықпалды білім беру мекемесі», -деп жазды. Лейтонның айтуынша,"өзін-өзі тану сезімі, адамның әлеуметтік және адамгершілік өмірі отбасында дами бастайды". Тәрбие мен құндылыққа және адамгершілік тәрбиесінің дамуына ата-аналардың үлкен әсері болды. 
Lickona (2009)айтуынша, мектеп оқушылардың мінез-құлқын дамытуда орталық рөл атқаратындығына қарамастан, оқушылардың дамуына (әлеуметтік, адамгершілік, мінез-құлық немесе академиялық даму) барынша әсер етуді отбасы, яғни, баланың ата-анасы қамтамасыз етеді. Ата-аналар - балаларының алғашқы этикалық және адамгершілік ұстаздары Lickona, (2009) Осылайша, ата-ананың баланы тәрбиелеу тәсілі баланың мінезін қалыптастырудың шешуші факторы болып табылады.
Ата-аналар өз балаларының дені сау болып өсу үшін жақсы отбасылық ортаны қамтамасыз етуге күш салу керек (Fairbrother, 2006). Баланың мінез-құлық қасиеттері мен құндылықтарының қалыптасуына әсер ететін тәрбиенің кейбір факторлары: ата-аналық махаббат, тәрбиелеудегі жүйелілік, балалардың белгілері мен дабылдарға мән беру, модельдеу, құндылықтарды білдіру, баланы құрметтеу және баламен ашық әңгімелесу (Berkowitz, 2002).
Балалар бақылау арқылы үйренетіні де анық.  Сондықтан ересектердің үйде, мектепте және қоғамда жағымды мінез-құлық белгілерін көрсетулері өте маңызды. 

[bookmark: _vmbzct66lu4]8. Бағдарламаны іске асырудан күтілетін нәтижелер 
Бағдарламаны іске асыру барысында оқушы келесі мінез-құлық нормалары мен жеке қасиеттеріне ие болуы тиіс:
● дұрыс және дұрыс емес дегенді ажырата білу;
● өз қадір-қасиетін және өзін-өзі құрметтеу абыройына ие бола отырып, өмірді бағалау және сүю;
● өз ата-анасын құрметтеу және сүю;
● салауатты өмір салтын жүргізу және оны бағалау; 
● темекі шегу, алкоголь, құмар ойындар және т. б. сияқты зиянды әдеттерден аулақ болу;
● өзінің іс-әрекетінежәне мінез-құлқы үшін жауап беру;
● барлық адамдарға, олардың жынысына, жасына, нәсіліне, ұлтына, дініне, әлеуметтік-экономикалық жағдайына және білім алу қажеттіліктеріне қарамастан құрмет көрсету;
● пайдалылықты бағалайтын мәдениетті қалыптастыруға көмектесу; басқа адамдардыбағалайды және қоршаған ортаны құрметтейді; 
● басқа балалардың эмоционалдық және физикалық дербес құқықтылығын құрметтеу;
● басқаларға физикалық зиян келтірмеу;
● өз ойын орынды(сыйластық формасында) түрде жеткізу;
● басқа адамдардың пікірі мен көзқарасын тыңдауға және түсінуге тырысу;
● тиісті жағдайларда қайырымдылықты, қамқорлық пен эмпатияны көрсете білу;
● зерттеу және талдау;
● өнердегі өз әлеуетін зерттеу және дамыту;
● коммуникацияны қолдау және оқыту үшін технологияларды пайдалану;
● шығармашылық және сыни тұрғыдан ойлау;
● дұрыс шешім қабылдауға;
● адал болу;
● еңбекқор болу;
● білім алуда табандылық пен ынта көрсету; оқуға жауапкершілікпен қарау;
● алған қойған мақсатына жету және өз үлгерімін рефлекстеу;
● өз бетінше және топпен жұмыс істей білу;
● академиялық адалдықтың үлгісі болу;
● өмір бойы білім алу үшін дағдылар мен ынталарды дамыту;
● мектеп ережелерін сақтау;
● оқушының қай жерде болғандығына қарамастан, кез келген уақытта қауіпсіздік ережелерін сақтау;
● қоршаған ортаға қызығушылықты дамыту;
● әлемге оң көзқараспен қарау және экологиялық тепе-теңдікті сақтау;
● қоғам алдында тұрған проблемаларды рефлекстеу және оларға оң әрекеттер арқылы жауап беру; 
● патриот болу, Қазақстанның мүдделеріне қызмет етуге дайын болу;
● Қазақстан Республикасының Конституциясын құрметтеу және  заң нормаларын сақтау; 
● азаматтыққа ұстанымға сену;
● қоғамның жағымды мүшесі және әлеуметтік жауапкершілігі мол азамат болу; 
● мемлекеттік тілді еркін меңгеру;
● кіші буындағы оқушыларға адал қызмет арқылы үлгі болу. 
Осылайша, бұл бағдарлама үйлесімділігі мол, жан-жақты дамыған, рухани-адамгершілік қасиеттері бар, кез келген сәтте өз бетінше шешім қабылдауға дайын, ынтымақтастық пен мәдениетаралық өзара іс-қимыл жасауға қабілетті, ел тағдыры үшін жауапкершілік сезіміне ие адам баласын қалыптастыруға бағытталған. 
